Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako galdera, San Frantziskoko liburutegi publikoak eman behar dituen zerbitzuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Txema Mauleón Echeverríak, Legebiltzarreko Erregelamenduan ezarritakoaren babesean, honako galdera hau idatziz erantzutea eskatzen du:

Jakin dugunez, abuztuaren 16tik San Frantziskoko liburutegi publikoa itxita dago, obrak direla eta. Horrenbestez, hauxe jakin nahi dugu:

1. Liburutegia zaharberritzeko lanen iraupena, eta liburutegia berriz irekitzeko data, aurreikuspenen arabera.

2. Kondestablearen Jauregian ematen den behin-behineko zerbitzuaren ezaugarriak (jendea hartzeko ordutegia, ematen diren zerbitzuak eta behin-behinekoz itxi baino lehen ematen zirenekiko alderaketa, obrek dirauten bitartean liburutegiko langileek izanen duten egoera, eta abar).

3. Liburutegiko zaharberritze-lanak amaitutakoan han emanen diren zerbitzuak eta itxi baino lehen ematen zirenekiko alderaketa: jendea hartzeko ordutegia, eskuragarri izanen diren funtsak, zerbitzuaren ardura duten langileen egoera eta erantzukizuna, eta Nafarroako Gobernuaren eta Iruñeko Udalaren erantzukizuna liburutegiaren funtzionamendua dela eta.

